
Izjava OHR-a na konferenciji
za  medije  međunarodnih
organizacija
Visoki predstavnik sastao se sa Generalnim sekretarom NATO-a
Lordom Robertsonom

Visoki predstavnik Paddy Ashdown se sinoć sastao sa generalnim
sekretarom  NATO-a  Georgeom  Robertsonom,  te  sa  ambasadorima
zemalja članica NATO-a u Briselu. Visoki predstavnik je jutros
informirao ambasadore Europske unije u Briselu o situaciji u
BiH. Danas poslijepodne visoki predstavnik putuje u Njujork.

Na  sinoćnjem  sastanku  sa  Lordom  Robertsonom,  visoki
predstavnik  je  izvijestio  o  dogovoru   koji  je  postigla
Komisija za reformu odbrane. On je okarakterisao ovaj dogovor
kao veliki uspjeh za BiH. Visoki predstavnik je rekao da je
ovo  bio  početak  procesa  koji  građanima  BiH  nudi  najbolje
garancije za trajni mir i stabilnost; ove reforme oko kojih se
Komisija  složila,  predstavljaju  prvi  korak  da  BiH  postane
kredibilan kandidat za članstvo u Partnerstvu za mir.

Visoki predstavnik je naglasio da ove reforme čine ono što je
Lord Robertson tražio u svom pismu, uspostavljanje komande na
državnom  nivou,  te  kontrolu  nad  oružanim  snagama  BiH.
Slijedeći  korak  –  pod  pretpostavkom  da  se  BiH  pridruži
Partnerstvu za mir, bio bi da se ispune preduslovi neophodni
za  punopravno  članstvo  u  NATO-u,  kao  što  je  potpuna
integracija  bosanskohercegovačkih  oružanih  snaga.

Visoki predstavnik je istakao da je dogovor koji je postignut
u  sklopu  Komisije  za  reformu  odbrane  pokazao  novi  duh
kompromisa u politici BiH. On je pohvalio političke vođe BiH
jer su donijeli tešku odluku u interesu svih građana Bosne i
Hercegovine. Rekao je generalnom sekretaru da je to pozitivan

signal za budućnost, te da se on nada da će NATO priznati
značaj  ovih  dostignuća.  Visoki  predstavnik  naglasio  je  da
ulazak BiH u Partnerstvo za mir, sada ovisi o tome kada će BiH
implementirati ove reforme.

Jutros je visoki predstavnik izvijestio ambasadore Europske
unije u Briselu o napretku koji je učinjen u BiH. On je rekao
da magnetska privlačnost Brisela ubrzano zamjenjuje korištenje
bonskih ovlaštenja kao lokomotiva za reformu, te je rekao –
citiramo “evidentno je da kako se BiH približava Europi, mora
u većem obimu demonstrirati da se ponaša kao država, sama
obavljajući svoje poslove, ne dozvoljavajući da se poslovi
obavljaju za nju. BiH ne može ući u Europu preko Ureda visokog
predstavnika.  Ja  nisam  zagovarao  stalnu  upotrebu  bonskih
ovlasti, ali sam uvijek naglašavao da mi je namjera bila da ih
više koristim na početku mandata, a poslije sve manje i manje.
To je upravo ono što se događa. Ja sam u posljednjih 8 mjeseci
donio upola manje odluka nego u prethodnih 8 mjeseci i uvjeren
sam da će se taj trend nastaviti. Jedan od glavnih razloga što
se mogu manje oslanjati na bonska ovlaštenja jeste stoga što
se ja i BiH možemo sve više i više osloniti na Europsku
uniju.”

Govor  prvog  zamjenika  visokog  predstavnika  na  konferenciji
načelnika općina

Prvi  zamjenik  visokog  predstavnika  Donald  Hays  je  jutros
govorio  na  konferenciji  načelnika  općina  u  Sarajevu.  Cilj
konferencije  je  istaživanje  načina  poboljšanja  usluga  koje
općine pružaju građanima.

Ambasador  Hays  je  istaknuo  da,  citiramo,  “korumpirane  i
neefikasne  općine  podrivaju  svaki  pokušaj  da  se  Bosna  i
Hercegovina  promijeni.  Dok  sa  druge  strane  efektivne  i
učinkovite  općine  predvodiće  napore  za  se  ova  zemlja  iz
korijena promijeni” kraj citata.

Ambasador Hays je pozvao općine da se povežu da bi postigle



maksimum  u  pružanju  usluga  te  je  pozvao  općine  da  usvoje
moderne tehnike uprave da bi motivirale osoblje i obezbijedile
bolju uslugu građanima.


